
        譜之一書所以詳世系辨支派誌先人之芳
躅示後世以不忘也我祖系出有虞至周初有虞
閼父爲周陶正配以太姬生子满是爲胡公封於
陳後遂以國爲氏歷後而漢而唐而宋以至於元
末清初有我祖  仍禎公者嘗爲湖南岳州巴陵教
論則我族誠閥閱之世胄也惜乎公任已滿未歸
江西原籍於是徙居石門瓜子峪天池堰遂落業
焉公三子十孫同居一處不數十年間遂慶衍螽
斯兆麟趾皆我祖之積累有以致之矣後遂因十
孫而分爲十房不意絶其一焉迄今猶存九大房
魁於是探本溯源僅依  仍禎公之祖考禹修公顯
考  用端爲始而江西一脉皆畧弗詳自禹修而下
至於今凡子孫之列名登譜者約計千餘丁遂相
與合成一譜不意越四年而功始告竣兹爰聚族
之昆若季子若姪願爲之舉觴而言曰我陳氏自
有虞肇基厯年亦人遠矣雖未獲成大各顯當世
而綿綿勿替實祖宗之培植攸隆故子孫之食報

（光绪老谱摘录）

彌遠我諸昆弟諸子姪思祖德之宏深悔前行之軼失
履仁蹈義講信修睦以幾雍容揖遜之風庻我族之家
聲可不墜於來許矣是余今日修譜之意也夫 

                                              後裔孫元魁沐手敬誕


